
Profil cun Theres Projer
«En in Ferrari sun jau da chasa»

Cura che Theres Projer discurra da ses
quatter Ferraris glischan ses egls. L'archi-
tecta passenta uras a la lunga en la garascha
contemplond las lingias da ses autos e
chatta quels muments forza ed inspiraziun
per la lavur, da pensiun na vul ella savair
il mument anc nagut. Dapi 5 onns batta
ses cor dentant er per 45 uffant orfens en
l'India ch'ella visita dus giadas l'onn ed
adina cura ch'ella turna en Svizra dovra
ella temps per metter a post las impressiuns.

